Bi pertsonek positibo eman dute Arangoiti egoitzan

Argitaratua: Osteguna, 26 Martxoa 2020 14:16

Koronabirusagatik Beasaingo Arangoiti egoitzan positibo eman duten bi
pertsonak, Donostiako zentro sozio-—sanitario batera bideratu dituzte

Arangoiti zaharren egoitzako bi egoiliarrek positibo eman dute
Koronabirusaren testa egin ostean. Emaitza ezagutu ondoren, kutsatze
kasuetan dagokion protokoloa ezarri da, eta Donostiako zentro sozio-
sanitario batera eraman dira.

Osasun Ministerioak positibo ematen duten pertsonekin kasuetarako
markatutako protokoloaren arabera, zaintza pasiboa egin behar =zaie
kutsatutako pertsonarekin kontaktu estua izan duten pertsonei. Zaintza
hori tenperatura hartzean datza batez ere, eta sintomarik baduten
behatzea. Sintoma horiek agertuz gero, egiaztapen-testa egingo
litzaieke.

Alarma egoera ezarri zenetik, Gipuzkoa osoko adinekoen egoitzetan
bezala, Arangoiti egoitza itxita mantendu da kanpoko bisitarientzat.
Gaixotasun sintomak dituzten pertsonei egin diete koronabirusaren
proba, eta gaur eman dira lehen bi kasu positiboak.

